
Azərbaycan UNESCO-nun  

İcraiyyə Şurasına üzv seçilib

Noyabrın 17-də UNESCO Baş Konfran-
sının 41-ci sessiyası çərçivəsində keçiril-
miş seçkilərdə Azərbaycan səs çoxluğu ilə 
İcraiyyə Şurasına üzv seçilib.  

Xatırladaq ki, Azərbaycan 2005- 2009-cu 

illərdə də UNESCO İcraiyyə Şurasının 
üzvü olub. 

Şəhla AĞALAROVA, 
AZƏRTAC-ın xüsusi müxbiri

Paris

Xarici İşlər Nazirliyi  
Azərbaycanın UNESCO İcraiyyə Şurasına  

üzv seçilməsi ilə bağlı məlumat yayıb

Nazirliyin Mətbuat xidməti idarəsindən daxil 
olan məlumatda bildirilib ki, noyabrın 17-də 
UNESCO Baş Konfransının davam edən 41-ci 
sessiyası çərçivəsində təşkilatın İcraiyyə Şura-
sının 2021-2025-ci illər üzrə üzvlüyünə seçkilər 
keçirilib. Seçkilərdə Şərqi Avropa qrupu üçün 
ayrılmış üç vakant yerdən birinə Azərbaycan 
Respublikasının namizədliyi irəli sürülmüşdü. 
Gərgin rəqabət şəraitində keçən seçkilərdə 
Azərbaycan Respublikası 143 səs toplayaraq 
Şuraya üzv seçilib.

“Ölkəmizin namizədliyinin çoxlu sayda 
dövlət tərəfindən dəstəklənməsi Azərbaycan 
Respublikasının elm, təhsil və mədəniyyət 
sahələrinə ayırdığı yüksək diqqətin və mədəni 
irsin mühafizəsinə nümayiş etdirdiyi diqqətin 

qlobal miqyasda qiymətləndirilməsinin 
göstəricisidir.

UNESCO İcraiyyə Şurasına üzvlüyü 
dövründə Azərbaycan Respublikası xüsusilə 
inkişaf etməkdə olan ölkələrdə  UNESCO-nun 
mandatının effektiv şəkildə həyata 
keçirilməsinə öz dəyərli töhfəsini verəcək.

Azərbaycan Respublikası Xarici İşlər Nazir-
liyi fürsətdən istifadə edərək Azərbaycan Res-
publikasının namizədliyinə öz dəyərli dəstəyini 
göstərmiş bütün UNESCO üzv dövlətlərinə 
minnətdarlığını bildirir”, – deyə məlumatda 
bildirilib. 

AZƏRTAC

 
adları vəzifə borcunu yerinə yetirərkən  

həlak olan jurnalistlərin siyahısına daxil edilib

“Sərhədsiz Reportyorlar” təşkilatı 2021-ci 
ildə vəzifə borcunu yerinə yetirərkən həlak olan 
jurnalistlərin siyahısını açıqlayıb. 

AZƏRTAC xəbər 
 verir ki, bu il iyunun 4-də 
Kəlbəcər rayonu ərazisində 
 minaya düşərək şəhid olan 
jurnalistlər – Azərbaycan 
Dövlət İnformasiya Agent-
liyinin (AZƏRTAC) müxbiri 
Məhərrəm İbrahimovun və 
Azərbaycan Televiziyasının 

operatoru Sirac  Abışovun 
adları vəzifə borcunu 
yerinə yetirərkən həlak olan 
jurnalistlərin siyahısına daxil 
edilib.

Hesabatda il ərzində 38 
jurnalistin vəzifə borcunu 
yerinə yetirərkən öldürüldüyü 
əksini tapıb. 

Xatırladaq ki, Məhərrəm 
İbrahimov və Sirac Abışov 
bu il iyunun 4-də Kəlbəcər 
rayonunun Susuzluq 
kəndi ərazisində media 
nümayəndələrini  daşıyan 
nəqliyyat vasitəsinin 
erməni terrorçularının 
 basdırdıqları tank əleyhinə 
minaya düşərək partlaması 
nəticəsində həlak olublar. 

Məhərrəm İbrahimov və 
Sirac Abışov Azərbaycan 
Prezidenti İlham Əliyevin 
Sərəncamına əsasən 3-cü 
dərəcəli “Vətənə xidmətə 
görə” ordeni ilə təltif ediliblər.

Azərbaycan-Vatikan münasibətlərinin  
30 illiyinin qeyd edilməsi müzakirə olunub

Azərbaycanın Fransada və 
Müqəddəs Taxt-Tacdakı səfiri Rəhman 
Mustafayev Dinlərarası Dialoq üzrə 
Pontifik Şurasının prezidenti, kardinal 
Migel Ayuso (Miguel Ángel Ayuso 
Guixot) ilə görüşüb. 

Görüşdə Azərbaycan ilə Vatikan arasında 
əlaqələrin perspektivlərinə dair fikir mübadiləsi 
aparılıb. Vatikanın həmişə tarazlı mövqe 
 tutduğu qeyd edilib. 

İkitərəfli münasibətlərin səviyyəsi yüksək 
qiymətləndirilən görüşdə Heydər Əliyev 
Fondunun Vatikanın mədəni və dini irsinin 
qorunub saxlanması istiqamətində həyata 
keçirdiyi layihələrdən söz açılıb. Azərbaycanın 
mədəniyyətlər və dinlər arasında dialoqa verdi-
yi töhfələrdən danışılıb, ölkəmizdəki tolerantlıq 
mühiti yüksək qiymətləndirilib. Azərbaycanın 
İslam dini abidələri ilə bərabər, xristian 
abidələrini də qoruyub saxlaması, həmçinin 
bərpa etməsi Vatikan tərəfindən təqdir edilib. 

Səfir R. Mustafayev diqqətə çatdırıb ki, 
hansı dinə aid olmasından asılı olmayaraq, 
bütün dini abidələr Azərbaycanın mədəni 
sərvətidir, onlara dövlət səviyyəsində diqqət 
və qayğı göstərilir. Azad edilmiş ərazilərimizdə 
aparılan yenidənqurma işlərindən söz açan 
səfir bu ərazilərdə dağıdılmış bütün dini 
abidələrin bərpa olunacağını diqqətə çatdırıb. 

Görüşdə gələn il qeyd ediləcək 
Azərbaycan-Vatikan münasibətlərinin 30 illiyinə 
dair fikir mübadiləsi aparılıb. Vurğulanıb ki, bu 
çərçivədə qarşıdan gələn il yüksəksəviyyəli 
nümayəndə heyətlərinin səfərləri təşkil 
 olunacaq.  

Tərəflər, eyni zamanda, yeni əməkdaşlıq 
layihələrinə dair fikir mübadiləsi aparıblar. 

Azərbaycan səfirliyinin diplomatları Mikayıl 
Ramazanlı və Vüqar Əliyev də görüşdə iştirak 
ediblər.

Şəhla AĞALAROVA, 
AZƏRTAC-ın xüsusi müxbiri

Paris

Milli Məclisin plenar iclasında büdcə zərfinə 
daxil olan məsələlər müzakirə edilib

Qanun layihəsi barədə məlumat 
verən Milli Məclisin Əmək və sosial 
siyasət komitəsinin sədri Musa Quliyev 
bildirib ki, Azərbaycan vətəndaşlarının, 
şəhid ailələrinin, Qarabağ əlillərinin, 
qazilərin, veteranların, aztəminatlı 
vətəndaşların, pensiyaçıların sosial 
müdafiəsinin gücləndirilməsi Prezident 
İlham Əliyevin daxili siyasətinin prioritet 
istiqamətlərindəndir və birinci oxunuş-
da parlamentin müzakirəsinə təqdim 
olunan “Dövlət Sosial Müdafiə Fondu-
nun 2022-ci il büdcəsi haqqında” qanun 
layihəsi də bu ali niyyəti rəhbər tutaraq 
tərtib edilib.

Bildirilib ki, qanun layihəsində Dövlət 
Sosial Müdafiə Fondunun (DSMF) 
2022-ci il üçün gəlirləri və xərcləri 
bərabər olmaqla 5 milyard 307 milyon 
manat proqnozlaşdırılır ki, bu da cari 
ilin göstəricisindən 429 milyon manat 
və ya 8,8 faiz çoxdur. DSMF-nin xərcləri 
barədə danışarkən komitə sədri fondun 
gələn il xərclərinin 96,7 faizinin və ya 5 
milyard 133 milyon manatının əhaliyə 
ödənişlər təşkil edəcəyini vurğulayıb. 
Büdcə layihəsində əmək pensiyaları-
nın sığorta hissəsinin artırılması üçün, 
təxminən, 210 milyon manat vəsait 
nəzərdə tutulub.

Qeyd olunub ki, əmək pensiyaları-
nın orta aylıq məbləğinin 2022-ci ildə 
345 manata yüksəldilməsi proqnozlaş-
dırılıb. Əmək pensiyasının minimum 
məbləğinin isə 200 manatdan 240 
manata qaldırılması nəzərdə tutulub. 
Növbəti ildə yaşa görə pensiyanın cari 
ildəki 331 manatdan 41 manat artırıla-
raq 372 manata, əlilliyə görə pensiyanın 
261 manatdan 38 manat artırılaraq 299 
manata, ailə başçısını itirməyə görə 
pensiyanın 263 manatdan 35 manat 
artırılaraq 298 manata çatdırılması 
nəzərdə tutulub. Qeyd edilib ki, əvvəlki 
illərdə olduğu kimi, növbəti ildə də 
əvəzetmə əmsalının, yəni orta aylıq 
pensiya məbləğinin orta aylıq əmək 
haqqı məbləğinə nisbəti Avropa Sosial 
Xartiyasının tələblərinə cavab verməklə, 
43 faiz olacağı proqnozlaşdırılıb.

2022-ci ildə məcburi dövlət sosial 
sığorta haqları hesabına ödənilən əmək 
qabiliyyətinin müvəqqəti itirilməsinə 
görə, hamiləliyə və doğuma görə, 
uşağın anadan olmasına görə, 3 
yaşına çatanadək uşaqlara qullu-
ğa görə və dəfn üçün müavinətlərin 
maliyyələşdirilməsi üçün 182 milyon 
manat vəsait nəzərdə tutulub. Bu 
müavinətlərin ödənilməsi xərclərinin 
artım tempi bütün növ müavinətlər üzrə 
proqnozlaşdırılıb. Ən yüksək artım 
66,7% olmaqla 3 yaşına çatanadək 
uşaqlara qulluqla əlaqədar müavinət 
növü üzrə müşahidə edilir.

Sonra əmək və əhalinin sosi-
al müdafiəsi nazirinin müavini Anar 
Kərimov Dövlət Sosial Müdafiə Fondu-
nun 2022-ci il büdcəsinin parametrləri 
barədə məlumat verib. Fondun 
gəlirlərinin strukturunu açıqlayan nazir 
müavini 2022-ci il üçün gəlirlərin 78 
faizinin və ya 4 milyard 148 milyon 
manatının məcburi dövlət sosial sığorta 
haqları üzrə daxilolmalardan forma-
laşacağını, bunun cari ilin müvafiq 
göstəricisindən 646 milyon manat və ya 
18 faiz çox olduğunu bildirib. 

Bildirilib ki, ümumilikdə,  2021-ci 
ilin təsdiq edilmiş göstəriciləri ilə 
müqayisədə 2022-ci il üçün büdcədən 
maliyyələşən təşkilatlar üzrə daxilol-
malar 25 faiz və ya 333 milyon manat, 
qeyri-büdcə sektoru üzrə daxilolmalar 
isə 15 faiz və ya 313 milyon manat 
artımla proqnozlaşdırılıb.

2022-ci ildə fonda dövlət 
büdcəsindən ayrılan transfertin 
gəlirlərdə payı 2017-ci illə müqayisədə 
16,5 faiz bəndi azalaraq, 38,1 faizdən 
21,6 faizə endirilib. Vurğulanıb ki, sosial 
sığorta haqlarının yığımının proqnoza 
nisbətən artımı, habelə sosial ödəniş 
məbləğlərinin qanunvericiliyə uyğunlaş-
dırılması nəticəsində cari ilin yekunları 
üzrə fondun ciddi ehtiyat yastığının 
formalaşması planlaşdırılır.

Anar Kərimov çıxışında fondun 
fəaliyyət istiqamətləri üzrə, ümumilikdə, 
66 xidmətin elektronlaşdırılması, 
onlardan 42 xidmətin proaktiv  qaydada 
həyata keçirilməsi nəticəsində 
ümumilikdə 312 min proaktiv təyinatın 
aparıldığını vurğulayıb. Görülmüş 
məqsədyönlü tədbirlər nəticəsində 
fondun bütün ölkə üzrə maliyyə və mü-
hasibatlıq işi mərkəzləşdirilərək maliyyə 
əməliyyatlarına nəzarət gücləndirilmiş, 
sosial ödənişlərin məmur-vətəndaş 
təması olmadan bir mərkəzdən şəffaf 
və operativ təyinatı təşkil olunub. 
Həmçinin nazir müavini qeyd edib ki, 
hazırda isə ünvanlı dövlət sosial yardı-
mı üzrə maddi-məişət şəraitinin yoxla-
nılması, habelə ölkə üzrə arxiv işlərinin 
mərkəzləşdirilməsi istiqamətində 

aparılan işin ilin sonunadək yekunlaşdı-
rılması nəzərdə tutulub.

Sonra qanun layihəsinin 
müzakirələri başlayıb. Müzakirələrdə 
çıxış edən Milli Məclisin komitə sədrləri 
Hicran Hüseynova, Siyavuş Novruzov, 
Qənirə Paşayeva, deputatlar Elnur Al-
lahverdiyev, Vüqar İskəndərov, Qüdrət 
Həsənquliyev, Tahir Kərimli, Vahid 
Əhmədov, Əli Məsimli, Fazil Mustafa, 
Etibar Əliyev, Jalə Əhmədova, Məlahət 
İbrahimqızı, Afət Həsənova, Rüfət 
Quliyev əhalinin həssas qrupların sosial 
müdafiəsinin gücləndirilməsi işlərinin 
davam etdirilməsini təqdir ediblər. 
Vurğulanıb ki, Azərbaycanın büdcə 
vəsaitlərində sosial yönümlü xərclərin 
prioritetliyini saxlaması onu göstərir 
ki, pandemiyaya və müharibədən yeni 
çıxmasına baxmayaraq, Azərbaycan 
iqtisadiyyatı öz dayanıqlığını qoruyub 
saxlayıb. Deputatlar ilk dəfə  DSMF-yə 
büdcədən transfertin məbləğinin 
əhəmiyyətli dərəcədə  azaldılmasını 
müsbət hal kimi dəyərləndiriblər. 
Deputatlar şəhid ailələrini, qaziləri 
düşündürən məsələlər, həmçinin 
işsizliyin azaldılması, pensiyaların, 
müavinətlərin və əlilliyin təyinatı ilə bağ-
lı fikirlərini, rəy və təkliflərini hökumət 
üzvlərinin diqqətinə çatdırıblar.

Müzakirələrin yekununda “Dövlət 
Sosial Müdafiə Fondunun 2022-ci il 
büdcəsi haqqında” qanun layihəsi səsə 
qoyularaq birinci oxunuşda qəbul edilib.

Sonra gündəliyin növbəti məsələsi 
olan “İşsizlikdən sığorta fondunun 
 2022-ci il büdcəsi haqqında” qanun 
layihəsi (birinci oxunuş) barədə məlumat 
verən komitə sədri Musa Quliyev diqqətə 
çatdırıb ki, İşsizlikdən sığorta fondu-
nun büdcəsi keçənilki büdcəsindən 
14 faiz çox olmaqla, fondun 2022-ci il 
büdcəsinin gəlirləri və xərcləri bərabər 
şəkildə – 180 milyon 375 min manat 
məbləğində müəyyənləşdirilib. Fondun 
büdcəsinin 75,7 faizinin, yəni, 136,4 mil-
yon manatının işsizlikdən sığorta haqları 
üzrə, 24,3%-i və ya 43,9 milyon mana-
tının isə cari ilin qalıq vəsaiti hesabına 
formalaşdırılması proqnozlaşdırlıb.

Komitə sədri qeyd edib ki, xərclərin 
bütün istiqamətləri üzrə ötən ildən çox 
vəsait nəzərdə tutulub. Qeyd olunub ki, 
xüsusən özünüməşğulluq tədbirlərinin 
təşkilinə 76 milyon 110 min manat 
məbləğin ayrılması 20 minə yaxın 
ailənin özünüməşğulluq proqramı ilə 
əhatə olunmasına şərait yaradacaq.

Əmək və əhalinin sosial müdafiəsi 
nazirinin müavini Anar Kərimov Prezi-
dent İlham Əliyevin islahatlar planına 
uyğun olaraq məşğulluq xidmətlərinin 
müasir tələblər səviyyəsində qurul-
ması istiqamətində görülən sistemli 
tədbirlərdən danışıb. 2019-2030-cu illəri 
əhatə edən Məşğulluq Strategiyasın-
da müəyyən edilmiş əmək bazarının 
inkişafı, işsiz və işaxtaran şəxslərin 
sosial müdafiəsinin gücləndirilməsi 
istiqamətləri üzrə görülən və görüləcək 
işlər barədə deputatlara məlumat verib.

Qanun layihəsi ilə bağlı komitə 
sədri Qənirə Paşayeva, deputatlardan 
Vahid Əhmədov, Sahib Alıyev çıxış 
edərək fondun ötən dövrdən qalan qalıq 
vəsaiti, sosial müdafiəyə xüsusi ehtiyacı 
olan və işə düzəlməkdə çətinlik çəkən 
vətəndaşların məşğulluğunun təmin 
olunması, haqqı ödənilən ictimai işlərlə 
bağlı fikirlərini səsləndiriblər.

Deputatlar “İşsizlikdən sığorta 
fondunun 2022-ci il büdcəsi haqqında” 
qanun layihəsini də birinci oxunuşda 
səsə qoyaraq qəbul ediblər.

İclasın ikinci hissəsində gündəliyin 
növbəti məsələsinə keçməzdən əvvəl 
Milli Məclisin sədri Sahibə Qafarova 
Müdafiə Nazirliyinin açıqlaması barədə 
deputatlara məlumat verib. S.Qafarova 
bildirib ki, məlumata görə, noyabrın 
16-da dövlət sərhədində Ermənistanın 
təxribatları nəticəsində baş verən 
döyüş əməliyyatları zamanı Azərbaycan 
Ordusunun 7 hərbçisi şəhid olub, 10 
nəfər hərbi qulluqçu isə yaralanıb. Milli 
Məclis sədrinin təklifi ilə plenar iclasda 
şəhidlərin xatirəsi bir dəqiqəlik sükutla 
yad edilib.

Sahibə Qafarova parlamentin adın-
dan şəhid olan hərbi qulluqçularımızın 
yaxınlarına dərin hüznlə başsağlığı 
verib, onlara səbir diləyib və yaralıların 
tezliklə sağalmasını arzulayıb.

Sonra parlament “Azərbaycan Res-
publikasında 2022-ci il üçün yaşayış mi-
nimumu haqqında” qanunun layihəsinə 
(birinci oxunuş) baxıb. Sənəd barədə 
Milli Məclisin İqtisadi siyasət, sənaye və 
sahibkarlıq komitəsinin sədri Tahir Mirki-
şili məlumat verib. O, qanun layihəsində 
2022-ci il üçün yaşayış minimumunun 
ölkə üzrə 196 manatdan 210 manata, 
əmək qabiliyyətli əhali üçün 207 manat-
dan 220 manata, pensiyaçılar üçün 162 
manatdan 176 manata, uşaqlar üçün 
175 manatdan 193 manata qaldırılma-
sının təklif edildiyini bildirib. 

Təqdimatdan sonra qanun layihəsi 
birinci oxunuşda səsə qoyulub və qəbul 
edilib.

İclasda növbəti məsələ – “Azər-
baycan Respublikasında 2022-ci il 
üçün ehtiyac meyarının həddi haq-
qında” qanun layihəsi (birinci oxunuş) 
barədə məlumat verən komitə sədri 
Musa Quliyev bildirib ki, gələn il üçün 
ünvanlı dövlət sosial yardımının təyini 
üçün ehtiyac meyarının həddinin 200 
manat məbləğində müəyyən edilməsi 
nəzərdə tutulub. Bu, cari ildəki 170 
manat həddindən 17,6 faiz və ya 30 
manat çoxdur. Beləliklə ehtiyac meyarı 
ilə yaşayış minimumu arasındakı fərq 
azalaraq 10 manata düşür ki, nəticədə, 
gələcəkdə ehtiyac meyarına ehtiyac 
aradan qalxmaqla ünvanlı dövlət sosial 
yardımının təyinatı da qanunvericiliyə 
uyğun olaraq yaşayış minimumu üzrə 
aparılacaq. Musa Quliyev deputat-
ları hökumətin bu müsbət addımını 
dəstəkləməyə çağırıb.

Qanun layihəsinin baxıldığı müvafiq 
komitələrin də rəyini aldıqdan sonra 
sədr məsələni səsə qoyub. Beləliklə də 
“Azərbaycan Respublikasında 2022-ci il 
üçün ehtiyac meyarının həddi haqqın-
da” qanun layihəsi də birinci oxunuşda 
qəbul edilib.

Gündəliyin növbəti məsələsi olan 
“Vergi Məcəlləsində dəyişiklik edilməsi 
haqqında” qanun layihəsi (birinci 
oxunuş) barədə də komitə sədri Tahir 
Mirkişili məlumat verib. 

Komitə sədri bildirib ki, qanun 
layihəsi Büdcə Zərfinə daxil olan 
sənəd  lərdən biridir. Layihə vergi 
sahəsində olan şəffaflaşma prosesinin 
dəstəklənməsi, bütövlükdə, vergi inzibat-
çılığının təkmilləşdirilməsi, vergi təşviqi 
kimi məsələləri özündə ehtiva edir.

Tahir Mirkişili vergi nəzarəti mexa-
nizminin təkmilləşdirilməsi və vergidən 
yayınma hallarına qarşı mübarizə, vergi 
güzəştləri və vergi daxilolmaları ilə 
bağlı istiqamətləri özündə əks etdirən 
dəyişikliklər barədə məlumat verib.

Komitə sədrləri Qənirə Paşayeva, 
Musa Quliyev, deputatlardan Razi 
Nurullayev, Aydın Hüseynov, Fazil Mus-
tafa, Etibar Əliyev, Rəşad Mahmudov 
qanun layihəsi ilə bağlı çıxışlarında re-
gionlara investisiya qoyuluşlarının vergi 
yolu ilə təşviqi, iri bazarlara nəzarətin 
mürəkkəbliyi, bəzi məhsullara diferensi-
al ƏDV-nin tətbiqi kimi məsələləri qaldı-
rıblar, rəy və təkliflərini səsləndiriblər.

Dövlət Vergi Xidməti rəisinin mü-
avini Samirə Musayeva deputatların 
qaldırdığı məsələlərə aydınlıq gətirib, 
sualları cavablandırıb.

Müzakirələrdən sonra “Vergi 
Məcəlləsində dəyişiklik edilməsi haq-
qında” qanun layihəsi birinci oxunuşda 
səsə qoyularaq qəbul edilib.

İclasda çıxış edən Milli Məclis 
sədrinin birinci müavini, Hüquq siyasəti 
və dövlət quruculuğu komitəsinin sədri 
Əli Hüseynli bildirib ki, gündəliyin 7-ci 
məsələsindən 17-ci məsələsinədək 
olan qanun layihələri az öncə iclas-
da birinci oxunuşda qəbul edilmiş 
Vergi Məcəlləsinə dəyişiklik edilməsi 
barədə məsələ ilə birbaşa bağlıdır. 
Bu dəyişikliklər faktiki olaraq uyğun-
laşdırma xarakteri daşıyacaq. Burada 
İnzibati Xətalar Məcəlləsində dəyişiklik 
edilməsi haqqında məsələ istisna 
təşkil edir. Çünki burada dəqiqləşdirmə 
həyata keçirilir və dekriminallaşdırma ilə 
bağlıdır. Belə ki, 500 manata qədər olan 
pozuntular İnzibati Xətalar Məcəlləsində 
öz əksini tapır, 500 manatdan yuxarı 
məbləğdə olan pozuntular isə Cinayət 
Məcəlləsi ilə tənzimlənir.

Sonra Milli Məclisin komitə sədrləri 
Tahir Mirkişilinin, Musa Quliyevin, Sadiq 
Qurbanovun, Siyavuş Novruzovun, 

deputatlardan Razi Nurullayevin və 
Qüdrət Həsənquliyevin qanun layihələri 
barədə fikirləri dinlənildikdən sonra 
Azərbaycan Respublikasının İnzibati 
Xətalar Məcəlləsində, “Yerli (bələdiyyə) 
vergilər və ödənişlər haqqında” , 
“Vəkillər və vəkillik fəaliyyəti haqqında”, 
“Sosial sığorta haqqında”, “Nağdsız 
hesablaşmalar haqqında”, “İcra haqqın-
da”, “Hüquqi şəxslərin dövlət qeydiyyatı 
və dövlət reyestri haqqında”, “Dövlət sa-
tınalmaları haqqında”, “Dövlət rüsumu 
haqqında” qanunlara və Azərbaycan 
Respublikasının Su Məcəlləsində, 
Azərbaycan Respublikasının Göm-
rük Məcəlləsində, Azərbaycan Res-
publikasının Şəhərsalma və Tikinti 
Məcəlləsində, “Yerin təki haqqında”, 
“Balıqçılıq haqqında”, “Heyvanlar aləmi 
haqqında”, “Ətraf mühitin mühafizəsi 
haqqında”, “Ovçuluq haqqında”, “Daşın-
maz əmlakın dövlət reyestri haqqında”, 
“Baytarlıq haqqında”, “Dərman vasitələri 
haqqında”, “Bədən tərbiyəsi və idman 
haqqında”, “Mədəniyyət haqqında”, 
“Ölçmələrin vəhdətinin təmin edilməsi 
haqqında” və “Lisenziyalar və icazələr 
haqqında” Azərbaycan Respublikasının 
qanunlarında dəyişiklik edilməsi barədə 
qanun layihəsi birinci oxunuşda ayrı- 
ayrılıqda səsə qoyularaq qəbul edilib.

Sonra Milli Məclisin sədri 
Sahibə Qafarova gündəliyin 17-ci 
məsələsindən 22-ci məsələsinədək 
olan qanun layihələri barədə məlumat 
vermək üçün Milli Məclis sədrinin birinci 
müavini, Hüquq siyasəti və dövlət quru-
culuğu komitəsinin sədri Əli Hüseynliyə 
söz verib. 

Əli Hüseynli bildirib ki, qanun 
layihələrinə təklif olunan dəyişikliklər 
“Dövlət icbari şəxsi sığortası sahəsində 
idarəetmənin təkmilləşdirilməsi ilə bağlı 
bəzi tədbirlər haqqında” ölkə Preziden-
tinin 2021-ci il 18 may tarixli fərmanının 
icrasının təmin edilməsi ilə bağlıdır.

Belə ki, “Azərbaycan  Respublikası 
Milli Məclisi deputatının statusu 
haqqında”, “Hərbi qulluqçuların dövlət 
icbari şəxsi sığortası haqqında”, 
“Məhkəmə və hüquq mühafizə orqanları 
işçilərinin dövlət icbari şəxsi sığortası 
haqqında” və “Azərbaycan Respubli-
kasının xarici ölkələrdə və beynəlxalq 
təşkilatlarda fəaliyyət göstərən diplo-
matik nümayəndəliklərində qulluq edən 
şəxslərin icbari sığortası haqqında” və 
“Sığorta fəaliyyəti haqqında” qanun-
larda dəyişiklik edilməsi barədə qanun 
layihələri adları göstərilən sahələrdə 
qulluq edən şəxslərin dövlət icbari 
şəxsi sığortası sahəsində idarəetmənin 
təkmilləşdirilməsinə yönəlib.

Sonra Milli Məclisin komitə sədrləri 
Tahir Mirkişilinin, Ziyafət Əsgərovun, 
komitə sədrinin müavini Sevinc 
Fətəliyevanın qanun layihələri barədə 
fikirləri dinlənildikdən sonra 5 qanun 
layihəsinin hamısı ayrı-ayrılıqda səsə 
qoyularaq birinci oxunuşda qəbul 
olunub.

Sonra İqtisadi siyasət, sənaye və 
sahibkarlıq komitəsinin sədri Tahir Mirki-
şili Azərbaycan Respublikasının 2001-ci 
il 12 iyun tarixli 141-IIQ nömrəli Qanunu 
ilə təsdiq edilmiş “Dövlət vergi orqanla-
rında xidmət haqqında Əsasnamə”də 
dəyişiklik edilməsi barədə qanun 
layihəsinin birinci oxunuşu barədə 
məlumat verib. Bildirib ki, bu dəyişiklik 
vergi orqanlarında xidmət keçən və 
işləyən işçilərin dövlət icbari şəxsi sığor-
tası məsələlərini dəqiqləşdirir. 

Qanun layihəsi səsə qoyularaq 
birinci oxunuşda qəbul olunub. 

 Sonra Milli Məclisin işlər müdiri 
Firudin Hacıyev Azərbaycan Respub-
likası Milli Məclisinin 2022-ci il üçün 
xərclər smetası haqqında məlumat 
verib. Bildirib ki, Azərbaycan Respub-
likasının 2022-ci il dövlət büdcəsində 
Milli Məclisin və onun Aparatının 
saxlanması üçün 42 milyon 36 min 822 
manat vəsait nəzərdə tutulub ki, bu da 
2021-ci illə müqayisədə 233 min 578 
manat azdır. Xərclər smetasının 82,3 
faizini əməkhaqqı fondu və əməkhaqqı 
ilə bağlı ayırmalar təşkil edir.

Milli Məclisin xərclər smetası ilə 
bağlı deputatlardan Tahir Kərimli, Razi 
Nurullayev və Aydın Mirzəzadə fikirlərini 
bildiriblər. Azərbaycan Respublikası 
Hesablama Palatasının 2022-ci il üçün 
xərclər smetası haqqında isə Palatanın 
sədri Vüqar Gülməmmədov məlumat 
verib. Bildirib ki, 2022-ci ildə palatanın 
saxlanılması üçün 10,1 milyon manat 
vəsait nəzərdə tutulur.

İclasa yekun vuran Milli Məclisin 
sədri diqqətə çatdırıb ki, sonuncu iki 
məsələnin səsverməsi 2022-ci ilin 
Dövlət büdcəsi layihəsinin üçüncü 
oxunuşda müzakirələrindən sonra 
keçiriləcək. 

Bununla da Milli Məclisin iclası başa 
çatıb.

Noyabrın 17-də Milli Məclisin növbəti plenar iclası keçi-
rilib. AZƏRTAC xəbər verir ki, Milli Məclisin sədri Sahibə 
Qafarova iclasda iştirak edən hökumət təmsilçilərini, depu-
tatları və media nümayəndələrini 17 Noyabr Milli Dirçəliş 
Günü münasibətilə təbrik edib. Sonra iclasda “Dövlət 
 Sosial Müdafiə Fondunun 2022-ci il büdcəsi haqqında” 
 qanun layihəsi (birinci oxunuş) müzakirəyə çıxarılıb. 

Azərbaycan UNESCO Baş Konfransının 41-ci sessiyası çərçi və-
sində qurumun İcraiyyə Şurasına üzv seçilib. Sessiya çərçi-
və sində qurumun İcra Şurası üzvlüyünə seçkilər keçirilib. 

Azərbaycan UNESCO-nun ikinci seçki qrupundan  qurumun İcraiyyə 
Şurası üzvlüyünə namizədliyini irəli sürüb. 

Xarici İşlər Nazirliyi Azərbaycan Respublikasının 2021-2025-ci 
illər üzrə UNESCO İcraiyyə Şurasına üzv seçilməsi ilə bağlı 
məlumat yatıb.

